
1ᲗᲐᲜᲐᲛᲨᲠᲝᲛᲔᲚᲗᲐ ᲓᲘᲡᲙᲠᲘᲛᲘᲜᲐᲪᲘᲘᲡ, ᲫᲐᲚᲐᲓᲝᲑᲘᲡᲐ ᲓᲐ ᲨᲔᲕᲘᲬᲠᲝᲔᲑᲘᲡᲐᲒᲐᲜ ᲓᲐᲪᲕᲘᲡ ᲞᲝᲚᲘᲢᲘᲙᲐ

ᲗᲐᲜᲐᲛᲨᲠᲝᲛᲔᲚᲗᲐ
ᲓᲘᲡᲙᲠᲘᲛᲘᲜᲐᲪᲘᲘᲡ, 
ᲫᲐᲚᲐᲓᲝᲑᲘᲡᲐ ᲓᲐ 
ᲨᲔᲕᲘᲬᲠᲝᲔᲑᲘᲡᲒᲐᲜ
ᲓᲐᲪᲕᲘᲡ ᲞᲝᲚᲘᲢᲘᲙᲐ



2 3ᲗᲐᲜᲐᲛᲨᲠᲝᲛᲔᲚᲗᲐ ᲓᲘᲡᲙᲠᲘᲛᲘᲜᲐᲪᲘᲘᲡ, ᲫᲐᲚᲐᲓᲝᲑᲘᲡᲐ ᲓᲐ ᲨᲔᲕᲘᲬᲠᲝᲔᲑᲘᲡᲐᲒᲐᲜ ᲓᲐᲪᲕᲘᲡ ᲞᲝᲚᲘᲢᲘᲙᲐᲗᲐᲜᲐᲛᲨᲠᲝᲛᲔᲚᲗᲐ ᲓᲘᲡᲙᲠᲘᲛᲘᲜᲐᲪᲘᲘᲡ, ᲫᲐᲚᲐᲓᲝᲑᲘᲡᲐ ᲓᲐ ᲨᲔᲕᲘᲬᲠᲝᲔᲑᲘᲡᲐᲒᲐᲜ ᲓᲐᲪᲕᲘᲡ ᲞᲝᲚᲘᲢᲘᲙᲐ

თიბისი ერთ-ერთი უმსხვილესი დამსაქმებელი და სერვის 
კომპანიაა, რომელიც საქართველოსა და რეგიონში მილიონობით 
მომხმარებელს ემსახურება. ჩვენი გუნდის მიზანია, ვიზრუნოთ 
ადამიანების ცხოვრების გამარტივებასა და მომსახურების 
ხარისხის მუდმივ გაუმჯობესებაზე.

ყოველდღიურად თიბისიში ძალიან ბევრი ადამიანი იღებს 
სასურველ მომსახურებას და მათთვის საუკეთესო სამომხმარებლო 
გამოცდილებას ვქმნით.

გამონაკლის შემთხვევაში, მომსახურების გაწევისას, ჩვენი გუნდის 
წევრი, შესაძლოა, მომხმარებლის მხრიდან არასასურველი, 
არაეთიკური კომუნიკაციის ან ქცევის ადრესატი გახდეს. სწორედ 
ამიტომ, თანამშრომელთა დაცვის პოლიტიკა შევქმენით, რაც 
დაგვეხმარება, არა მხოლოდ მაღალი ხარისხის მომსახურება 
შევთავაზოთ მომხმარებელს, არამედ, ასევე ჩვენი გუნდისთვის 
ჯანსაღი და უსაფრთხო სამუშაო გარემო შევქმნათ.

პოლიტიკა გუნდის წევრებს მომხმარებლის მხრიდან აგრესიისა თუ 
არაკორექტული/არაეთიკური ქცევისგან დაცვას და უსაფრთხოებას 
უზრუნველყოფს.

თანამშრომელთა დაცვის პოლიტიკის მიზანია, მომხმარებლების 
მხრიდან შესაძლო არაეთიკური კომუნიკაციის/აგრესიის პრევენცია 
და ის არ გულისხმობს თავად მომხმარებლის უფლებების შელახვის 
მცდელობას, რაც ასევე რეგულირებულია კომპანიის პოლიტიკით.20

სს „თიბისი ბანკის“ მიზანია ჯანსაღი და დაცული გარემოს შექმნა, 
სადაც დისკრიმინაციის, შევიწროებისა და ძალადობის ყველა ფორმა 
მიუღებელია და ყველა ადამიანს პატივისცემით და ღირსებით ეპყრობიან. 
თიბისის შემუშავებული აქვს შესაბამისი პოლიტიკები და პროცედურები1,  
მათ შორის წინამდებარე პოლიტიკა.

დაუშვებელია დისკრიმინაცია, შევიწროება ან ძალადობა ნებისმიერი 
საფუძვლით ან მიზეზით.

ყველა ადამიანს აქვს უფლება იყოს თავისუფალი და დაცული 
შევიწროების, ძალადობისა და დისკრიმინაციისგან. 

სს „თიბისი ბანკი“ გმობს ნებისმიერი სახის ნეგატიურ ქმედებას, მათ 
შორის შევიწროებას, დისკრიმინაციას და  ძალადობის ნებისმიერ 
ფორმას - მუქარა, ბულინგი, რომლებიც შესაძლებელია, ამავე დროს 
გამომდინარეობდეს დისკრიმინაციული საფუძვლებიდან ან/და არღვევდეს 
პირის უფლებებს ან ხელს უშლიდეს მას უფლებებით სარგებლობაში, 
ქმნიდეს მტრულ, შეურაცხმყოფელ ან/და დამაშინებელ გარემოს.

ორგანიზაციისათვის, როგორც დამსაქმებლისათვის, მნიშვნელოვანი 
ღირებულებაა, თანამშრომლებისთვის უსაფრთხო და დაცული გარემოს 
შექმნა, როგორც უშუალოდ გუნდში თანამშრომლებს შორის ასევე, 
მომხმარებლებთან ურთიერთობისას. 

ბიზნესის განვითარება და ხელშეწყობა არ უნდა ხდებოდეს 
მომხმარებელთა მიერ თანამშრომლების მიმართ გამოვლენილი 
ნეგატიური ქმედების ფონზე. თიბისი ბანკი უზრუნველყოფს 
თანამშრომლების პროფესიონალიზმსა და ეთიკურ ქცევას; თიბისის 
დანერგილი აქვს ბანკის მხრიდან ხელშეკრულების რომელიმე 
პუნქტის დარღვევის, ან მომსახურებით უკმაყოფილების შემთხვევაში, 
კლიენტთა პრეტენზიების განხილვის პროცედურა და მექანიზმები, რაც 
თანამშრომლებს აძლევს შესაძლებლობას, ერთმანეთისაგან განასხვავონ:  
მომხმარებლის პრეტენზია მომხმარებლის ნეგატიური ქმედებისაგან. 
ისევე, როგორც მოძალადე მომხმარებელი მომსახურების ხარისხით 
უკმაყოფილო მომხმარებლისაგან. 

ᲞᲐ
Რ

ᲐᲒ
Რ

ᲐᲤ
Ი 

I

განცხადებები

1 შინაგანაწესი
  ეთიკის კოდექსი
  ადამიანის უფლებების დაცვის პოლიტიკა



6 7ᲗᲐᲜᲐᲛᲨᲠᲝᲛᲔᲚᲗᲐ ᲓᲘᲡᲙᲠᲘᲛᲘᲜᲐᲪᲘᲘᲡ, ᲫᲐᲚᲐᲓᲝᲑᲘᲡᲐ ᲓᲐ ᲨᲔᲕᲘᲬᲠᲝᲔᲑᲘᲡᲐᲒᲐᲜ ᲓᲐᲪᲕᲘᲡ ᲞᲝᲚᲘᲢᲘᲙᲐᲗᲐᲜᲐᲛᲨᲠᲝᲛᲔᲚᲗᲐ ᲓᲘᲡᲙᲠᲘᲛᲘᲜᲐᲪᲘᲘᲡ, ᲫᲐᲚᲐᲓᲝᲑᲘᲡᲐ ᲓᲐ ᲨᲔᲕᲘᲬᲠᲝᲔᲑᲘᲡᲐᲒᲐᲜ ᲓᲐᲪᲕᲘᲡ ᲞᲝᲚᲘᲢᲘᲙᲐ

დისკრიმინაცია - უთანასწორო მოპყრობის ნებისმიერი ფორმა 
დაკავშირებული რასასთან; კანის ფერთან; ეთნიკურ და სოციალურ 
კუთვნილებასთან; ეროვნებასთან; წარმოშობასთან; ქონებრივ თუ 
წოდებრივ მდგომარეობასთან; საცხოვრებელ ადგილთან; ასაკთან; სქესთან; 
სექსუალურ ორიენტაციასთან; შეზღუდულ შესაძლებლობებთან; რელიგიურ, 
საზოგადოებრივ პოლიტიკურ ან სხვა გაერთიანებისადმი კუთვნილებასთან; 
ოჯახურ მდგომარეობასთან; დაკავებულ პოზიციასთან; პოლიტიკურ ან სხვა 
შეხედულებებთან.

შევიწროება - ეპითეტები, შენიშვნები, ხუმრობები ან მინიშნებები, 
რომლებიც დაკავშირებულია პიროვნების რასასთან, გენდერულ 
იდენტობასთან, გენდერულ გამოხატულებასთან, სქესთან, შეზღუდულ 
შესაძლებლობასთან, სექსუალურ ორიენტაციასთან, სარწმუნოებასთან, 
ასაკთან ან ნებისმიერ სხვა საფუძველთან; შეურაცხმყოფელი სურათების, 
გრაფიტების ან მასალების გამოქვეყნება ან გავრცელება, ბეჭდური 
ფორმით, ელექტრონული ფოსტით ან სხვა ელექტრონული საშუალებებით; 
პიროვნების გამორჩევა დამცირების, შარჟის ან ხუმრობის მიზნით; 
კომენტარები, რომლებიც დასცინის პიროვნებას იმ მახასიათებლების 
გამო, რომლებიც დაკავშირებულია დისკრიმინაციის საფუძველთან. მაგ: 
ჩაცმასთან, მეტყველებასთან ან სხვა პრაქტიკასთან. ობიექტის თანხმობის 
გარეშე მისი ფოტო, ვიდეო გადაღება, აუდიო ჩაწერა ან/და მისი შემდგომი 
გავრცელება, ნებისმიერი მესამე პირისათვის გადაცემა ან/და გამოქვეყნება. 

სექსუალური და გენდერული შევიწროება - შევიწროების ერთ-ერთი 
ფორმაა, კერძოდ გენდერთან დაკავშირებული კომენტარები ადამიანის 
ფიზიკურ მახასიათებლებზე ან მანერებზე; სქესზე დაფუძნებული 
პატერნალიზმი, რომელსაც ადამიანი გრძნობს, შელახავს მის 
პატივისცემას ან პასუხისმგებლობის პოზიციას; არასასურველი 
ფიზიკური კონტაქტი; დამამცირებელი ან შეურაცხმყოფელი შენიშვნები 
ან მინიშნებები კონკრეტული სქესის წარმომადგენლების მიმართ; 
ფიზიკური სიახლოვის წინადადებები; გენდერთან დაკავშირებული 
სიტყვიერი შეურაცხყოფა, მუქარა ან დაცინვა; შეუსაბამო მზერა; ტრაბახი 
სექსუალური შესაძლებლობებით ან კითხვები ან დისკუსიები სექსუალური 
აქტივობების შესახებ; შეურაცხმყოფელი ხუმრობები ან სექსუალური 
ხასიათის კომენტარები თანამშრომლის ან მომხმარებლის მიმართ;                              

უხეში და ვულგარული იუმორი ან სქესთან დაკავშირებული ენა; სექსუალური 
შეურაცხმყოფელი სურათების, გრაფიტის ან სხვა მასალების ჩვენება 
ელექტრონული საშუალებების ჩათვლით; მოთხოვნები პაემანზე ან 
სექსუალურ შეღავათებზე. დისკრიმინაციული შევიწროება, სექსუალური, 
ასაკობრივი სხვა ტიპის ხასიათის შენიშვნები.

ზეწოლა - შევიწროების ერთ-ერთი ფორმა გამოხატული სიტყვიერ 
შეურაცხყოფაში, ფსიქოლოგიურ ზეწოლაში - მათ შორის ნებისმიერი 
ქცევა, რომელიც ამცირებს ან უხერხულ მდგომარეობაში აყენებს ადამიანს 
და გაუმართლებელია  სოციალური და მორალური გონივრულობის 
თვალსაზრისით.

ძალადობა - ადამიანის მიერ სხვა ადამიანის მიმართ გამოვლენილი 
აგრესია ფიზიკური ან ფსიქოლოგიური ზემოქმედების სახით, მათ შორის 
და არა მხოლოდ: ყოველგვარი ქმედება ან სიტყვა, რომელსაც შეუძლია 
ადამიანი შეურაცხჰყოს, ზიანი მოუტანოს მას ან შეულახოს კანონით 
მინიჭებელი უფლებები.

მუქარა - ძალადობის ერთ-ერთი ფორმა, ზეპირი ან წერილობითი მუქარა 
პირის ან ქონების დაზიანების, შევიწროების, ძალადობის შესახებ.

ბულინგი - ძალადობის ნებისმიერი ზემოთ აღწერილი ფორმის 
განმეორებითი ან/და უწყვეტი ხასიათის ქმედება.

ნეგატიური ქმედება - წინამდებარე პოლიტიკის მიზნებისათვის, ნებისმიერი 
ზევით აღწერილი ქმედება.

ᲞᲐ
Რ

II

დაგმობილი ქმედებები და 
ტერმინთა განმარტება

წინამდებარე პოლიტიკის მიზანია სამუშაო ადგილზე თანამშრომლების 
მიმართ მომხმარებელთა მხრიდან გამოვლენილი ყველა ფორმის 
დისკრიმინაციის, შევიწროების და ძალადობის აღკვეთა/პრევენცია, 
ადამიანის უფლებების დაცვის ხელშეწყობა ორგანიზაციაში, ქცევის 
პრინციპებისა და სტანდარტების განსაზღვრა.

დისკრიმინაციის, შევიწროების და ძალადობისგან თავისუფლების უფლება 
ვრცელდება ყველა თანამშრომელზე, მათ შორის სრულ განაკვეთზე, 
ნახევარ განაკვეთზე, დროებით, გამოსაცდელ ვადაზე მყოფ პერსონალზე, 
ასევე  თიბისი აკადემიის სტუდენტებზე, სტაჟიორებსა და მომსახურების 
ხელშეკრულებაზე მყოფ პირებზე.

დისკრიმინაციის, შევიწროების და ძალადობისგან დაცვის ვალდებულება 
ვრცელდება ყველგან - როგორც ოფისში, ასევე მის გარეთ, მივლინებაში 
ან ოფიციალურ ღონისძიებაზე, ნებისმიერ მოვლენაზე, რომელიც 
დაკავშირებულია სამუშაოს შესრულებასთან ან/და გამოწვეულია სამუშაოს 
შესრულებით. 

დისკრიმინაციის, შევიწროების და ძალადობისგან დაცვის პოლიტიკა 
ვრცელდება ყველა მომხმარებელზე და ყველა იმ პირზე, ვისთანაც, 
თანამშრომლებს მომსახურების გაწევის მიზნით და ფარგლებში უწევთ 
ურთიერთობა. 

ყველა პირი, რომელიც იღებს, მიუღია ან აპირებს, რომ მიიღოს 
მომსახურება თიბისი ბანკისგან და ასევე, ყველა თანამშრომელი 
ვალდებულია, დაიცვას და დაემორჩილოს წინამდებარე პოლიტიკას, 
ყოველგვარი შევიწროების, ძალადობისა ან დისკრიმინაციისგან თავის 
შეკავებით და სრული თანამშრომლობით. 

შევიწროების, ძალადობის ან დისკრიმინაციის შესახებ საჩივრის 
დაფიქსირების შემთხვევაში, კომპანია დაუყოვნებლივ იმოქმედებს 
შევიწროების, ძალადობის ან დისკრიმინაციის ფაქტის მოკვლევისა და 
შემდგომი რეაგირების მიზნით. 

შევიწროების, ძალადობის ან დისკრიმინაციის ფაქტის დადასტურების 
შემთხვევაში, თიბისი ბანკი იტოვებს რეაგირების უფლებას - შესაბამისი 
სამართლებრივი ღონისძიებების გატარების, მომხმარებელთან არსებული 
სახელშეკრულებო ურთიერთობის შეწყვეტის ან/და ახალი მომსახურების 
გაწევაზე უარის თქმის  ჩათვლით. 

დოკუმენტის მიზანი პოლიტიკით დაკისრებული 
ვალდებულებები

